
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

Հիմք ընդունելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետը և 23-րդ հոդվածի 3-րդ մասը` Հայաստանի Հանրապետության կառավարությունը որոշում է.
1. «Հայաստանի Հանրապետության 2021 թվականի պետական բյուջեի մասին» օրենքի N 1 հավելվածի N2 աղյուսակում կատարել վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 1, 3, 4, 5, 9, 9.1 և 10 հավելվածներում կատարել փոփոխություններ և լրացումներ` համաձայն NN 1, 2, 3 4, 5 և 6 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Իրավական ակտի անհրաժեշտությունը (նպատակը)
Սույն Նախագծի ընդունումը պայմանավորված է սոցիալապես անապահով և հատուկ խմբերում ընդգրկվածներին բժշկական օգնության ծառայությունների պատշաճ մատուցման ինչպես նաև շահառուների դեղապահովման գործընթացի ապահովմամբ:   
Ընթացիկ իրավիճակը և խնդիրները
Ըստ հաշվարկների (կցվում է) «Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառման պատշաճ իրականացման համար անհրաժեշտ գումար գնահատվել է 4,45 մլրդ դրամ: Ընդ որում, 2,0 մլրդ դրամը արդեն իսկ ՀՀ կառավարության 06.05.21թ.թիվ 705-Ն որոշմամբ հատկացվել է: Սույն նախագծով նախատեսվում է ավելացնել ևս 1,2 մլրդ դրամ:  
Միաժամանակ, նախագծով նախատեսվում է «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» միջոցառման գումարների ավելացում, որը պայմանավորված է հետևյալ հանգամանքներով. 
Առողջապահության նախարարությունը հայտարարելով, որ քաղցկեղը դատավճիռ չէ, 2019 թվականից նախաձեռնել է կրծքագեղձի քաղցկեղով տառապող կանանց դեղորայքային բուժումը պետական պատվերի շրջանակում իրականացնելու առաքելությունը: Մասնավորապես, 2019 թվականից ապահովել է մոտ 197 հիվանդների թանկարժեք հակաուռուցքային քիմիատերապիայի ընթացքում կիրառվող տրաստուզումաբ (հերցեպտին) դեղի ձեռքբերումը և տրամադրումը, որի արդյունքում, հիվանդների հիվանդության հետագա տարածումը կանխվում է: Նշված առաքելությունը 2021 թվականին ևս Առողջապահության նախարարության համար սահմանվել է որպես առաջնահերթություն: Այդ նպատակով, գնահատվել է անհրաժեշտ պահանջարկը, շահառուների քանակը, արդյունքում  անհրաժեշտություն է առաջացել ձեռքբերել 1400 հատ տրաստուզումաբ` 2021 թվականի ամբողջական պահանջարկը ապահովելու համար: Ընդ որում, 916 հատի համար արդեն իսկ վերոնշյալ բյուջետային միջոցառման հատկացումները ավելացվել են: Կազմակերպված գնման ընթացակարգի արդյունքում մատակարարը ներկայացրել է առաջարկ, ըստ որի վերջինս պարտավորվում է 1400 հատից 200 հատը մատակարարել անվճար հիմունքներով: Այսպիսով, անհրաժեշտ է 284 հատ տրաստուզումաբ դեղի ձեռքբերումը ապահովելու համար 71,0 մլն դրամ: 
Բացի այդ վերոնշյալ բյուջետային միջոցառման գնումների անվանացանկում նշված դեղերի մասով 2021 թվականի ընթացքում արձանագրվել է գների աճ, որը պայմանավորված է փոխարժեքի բարձրացմամբ: Մասնավորապես, մատակարարների կողմից ներկայացված գնային առաջարկները նշված հանգմանքով պայմանավորված եղել են շատ բարձր: Առողջապահության նախարարությունը դեղապահովման գործընթացը չընդհատելու և շահառուների դժգոհություններից խուսափելու նպատակով, անհրաժեշտ դեղերը ձեռք է բերել նախատեսվածից բարձր գներով, որը իրականացվել է գնումների մասին ՀՀ օրենսդրության պահանջներին համապատասխան (երկու անգամ կազմակերվել են մրցույթներ): Վերոնշյալ բյուջետային միջոցառման շրջանակում ձեռքբերվող դեղերի մեծամասնության համար անհրաժեշտ գումարները հատկացվել են քանակների կրճատումների, զսպող մեխանիզմների կիրառման արդյունքում: Սակայն, ներկայումս, վերոնշյալ միջոցառման 2021 թվականի գնումների պլանով սահմանված և դեռևս չգնված (մրցույթները «Գնումների մասին» ՀՀ օրենքի 16-րդ հոդվածի 6-րդ մասի պահանջներին համապատասխան իրականացվել են) ապրանքների (ցանկը, գումարների հաշվարկը կցվում է) ձեռքբերման համար արդեն իսկ առաջացել է լրացուցիչ` 69,6 մլն դրամի ՀՀ դրամի հատկացման անհրաժեշտություն: Ստորև ներկայացվում է կից ցանկում նշված ապրանքների անհրաժեշտության հիմնավորումները: Մասնավորապես`
	ՀՀ-ում և Լեռնային Ղարաբաղի հանրապետությունում հաշվառված, 0-22 տարեկան տարիքային խմբի շուրջ 800 հաշվառված ինսուլինակախյալ երեխաներին տրամադրվում է արյան մեջ գլյուկոզայի որոշման համար նախատեսված սարքեր և նրանց համար նախատեսված թեստ-երիզներ: Դրանց տրամադրման շնորհիվ երեխաները կարողանում են վերահսկել արյան մեջ գլյուկոզայի մակարդակը, որը հնարավորություն է տալիս ճշգրտորեն իրականացնել ինսուլինային անալոգների դոզավորում և վերահսկում: Արյան մեջ գլյուկոզայի վերահսկման դադարեցումը կբերի երեխաների մոտ գլիկեմիկ շոկերի առաջացմանը, ինուլինային անալոգների սխալ դոզավորմանը, երեխաների առողջական լուրջ խնդիրների առաջացմանը, ինչպես նաև ինսուլինային անալոգների և հարակից այլ դեղերի ծախսի, հետևաբար ֆինանսական բեռի ավելացմանը: 
	Մարդու արյան մակարդման 9-րդ գործոն դեղի ձեռք բերումը անհրաժեշտ է Հեմոֆիլիայով հիվանդների բուժման կազմակերպման համար: Արյան մակարդման գործոնը կիրառվում է անհապաղ կամ սուր դեպքերի համար, մասնավորապես` կյանքին վտանք սպառնացող արյունահոսություններ, անհապաղ վիրահատություններ, գանգուղեղային արյունազեղումներ և այլ լուրջ վիրաբուժական միջամտություններ: Մարդու արյան մակարդման 9-րդ գործոն դեղը չտրամադրելու դեպքում հնարավոր չէ իրականացնել վերոնշյալ միջամտությունները և  արյունահոսությյունների ժամանակ փրկել հիվանդի կյանքը: 
	ՀՀ-ում հաշվառված բնածին և ոչ բնածին էպիլեպսիայով հիվանդերին, այդ թվում երեխաներին տրամադրվում է հակացնցումային Վալպրոյաթթու դեղը, որն այս հիվանդության դեպքում ամենամեծ կիրառումն ունի: Դեղի տրամադրման անընդատության խախտումը կհանգեցնի հիվանդների էպիլեպսիկ նոպաների հաճախացմանը և առողջության վատթարացնանը: 
Կարգավորման նպատակը և բնույթը
Կառավարության որոշմամբ առաջարկվող նախագծի նպատակը «Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» և «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» միջոցառումների պատշաճ իրականացման ապահովումն է: 
Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են առողջապահության նախարարության աշխատակիցները: 
Իրավական ակտի կիրառման դեպքում ակնկալվող արդյունքը
Նախագծի ընդունման արդյունքում ակնկալվում է սոցիալապես անապահով և հատուկ խմբերում ընդգրկվածներին բժշկական օգնության ծառայությունների պատշաճ մատուցում, ինչպես նաև շահառուներին անխափան դեղերով ապահովում: 
Առողջապահության նախարարության բյուջետային միջոցների սղության պատճառով, Նախագիծը հնարավոր չի ներակայցնել ՀՀ կառավարության 30.12.2020թ. N 2215-Ն որոշման 4-րդ կետի 9-րդ ենթակետի պահանջներին համապատասխան: 
 Նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:

